O congreso dos deputados apoia a candidatura do Patrimonio Inmaterial Galego-Portugués

O Congreso dos Deputados do Parlamento Esparol deu hoxe por unanimidade o apoio a
presentacion da Candidatura de Patrimonio Inmaterial Galego Portugués “As tradiciéns Orais”,
no ano 2008 para que sexa inscrito este patrimonio na Lista Indicativa que a Unesco fara
publica en setembro de 2009.

A proposta de resolucion, aprobada por unanimidade, insta ao Goberno Espanol e a Xunta de
Galicia a inscribir na futura Lista Indicativa do Patrimonio Inmaterial da Humanidade as
Tradiciéns Orais Galego Portuguesas. Ademais, o texto da resolucién fai unha referencia
explicita ao amplo movemento social galego-portugués que apoia esta Candidatura e
especialmente ao labor de Ponte...nas Ondas! como asociacion impulsora e promotora.

Con esta resolucién, o Congreso dos Deputados apoia asi a reivindicacion protagonizada polos
xoves dos centros educativos o pasado 27 de novembro e as cadeas humanas realizadas por
mais de 2000 mozos e mozas sobre as pontes internacionais do rio Mifo.

Desde Ponte...nas Ondas! entenden que esta resolucidén abre as portas a presentaciéon da
Candidatura en 2008 e asume a recomendacion remitida pola propia Unesco aos Estados,
espanol e portugués, onde se pedia que se voltase a presentar esta Candidatura.

Ponte...nas Ondas! fai de novo un chamamento a todas as asociaciéns, colectivos, entidades e
institucions galegas e portuguesas, para que lle dean visibilidade novamente ao apoio a esta
Candidatura, mediante o compromiso de ser entidades promotoras, empregando o logotipo da
Candidatura e enviando o documento da adhesion a través da Web: www.opatrimonio.org

